
Fundargerð stjórnar Hestamannafélagsins Snæfellings hinn 14. október 2007.
Fundur haldinn í Hrísdal. Mættir voru Gunnar Kristjánsson formaður, Gunnar Tryggvason, Kristján Oddsson og Gunnar Sturluson sem ritaði fundargerð.  Hófst fundur kl. 14:00 með ferð að Kaldármelum þar sem gengið var frá vatni og húsum fyrir veturinn.  Einnig var komið við í Hólslandi og aðstæður fyrir stóðhestagirðingu skoðuð með Gísla Guðmundssyni bónda í Hömluholtum, en félagið hefur landið á leigu til beitar.  
Klukkan 16:30 var fundi haldið áfram í Hrísdal.
1. Rætt um stöðu mála á Kaldármelum. Verið er að bíða eftir uppkasti að leigusamningi frá landbúnaðarráðuneytinu. Formaður upplýsti að hann hefði óskað eftir styrk frá Borgarbyggð á móti fasteignagjöldum. Óvíst er um afgreiðslu. Þá þarf að kaupa slóða og valtara til að halda velli við á mótum og að klára viðhald á húsinu.  Styrkur frá Ólafi Ólafssyni, Söðulsholti ehf. og Hrísdalshestum sf. kr. 450.000 fyrir árið 2007 hefur verið greiddur inn.  Er þeim fjármunum ætlað að renna til rekstrar og uppbyggingu mótahalds á Kaldármelum.
2. Farið var í Hólsland og svæðið kannað eins og áður sagði. Þörf er á að girða landið. Formanni falið að ræða við Gísla Guðmundsson um að girða landið og leita eftir tilboði frá honum.  Var samþykkt að hluti greiðslu gæti falist í nýtingu Gísla á landinu til beitar utan notkunartíma félagsins.
3. Reiðvegamál. GT sat fund í reiðveganefnd Vesturlands. 5 miljónir voru til skipta fyrir Vesturland á vegum LH. Snæfellingar fengu 700.000 auk 1,8 miljóna sem er ónotað af fyrri úthlutun.  Ákveðið að setja 700.000 í reiðveg við Hamrahlíð í Eyrarsveit. Hitt framlagið fer í reiðveg í Miklaholtshreppi eins og samþykkt hafði verið á síðasta ári.

4. Staðan í fjármálum. Félagið á nú um 400.000 krónur. Næsta afborgun af láninu vegna Kaldármela er í júní 2008. Félagatalan nú er 133.  Nokkrir ógreiddir reikningar eru frá fyrra ári.
5. Reiðhallarmál. Kristján er í stjórn reiðhallarinnar í Grundarfirði. Verkefnið er í skipulagsferli. Gerði KO grein fyrir hugmyndum um val á húsi.

6. Félagsmál. Ákveðið var að efna til fundar með hestamannafélagi á hverjum stað í vetur.  Rætt um að hlúa að æskulýðsstarfi og skipuleggja heimsókn í hrossabú.  GT tók það að sér.
7. Önnur mál. Formannafundur LH 9. nóvember 2007. Formaður fer á fundinn. Erindi vegna Eiðfaxa um afmæliskveðju hafnað. Rætt um að það þyrfti að taka upp verðlaun fyrir árangur í ræktun og keppni. Rætt um að tilnefna Sigurodd Pétursson sem íþróttamann ársins. Ákveðið að undirbúa uppskeruhátíð. Hæstu kynbótahross í öllum flokkum myndu þá fá viðurkenningu.  KO tók málið að sér.
Ákveðið var að Marteinn Njálsson yrði ritari stjórnar og Gunnar Sturluson varaformaður.

Fleira ekki gert og fundi slitið kl. 18:15.

Gunnar Sturluson.


